
					Halaman ini telah diuji baca
10 CHRITA ORANG YANG CHARI SLAMAT.

makan singa, dan mati tngglam di dalam laut; smoa-nya
itu sudah mati sbab kaseh-nya sama Tuan tmpat itu,*
ttapi smoa-nya sudah hidop pula, dan boleh tinggal di sana
dngan suka-hati sampai s-lama-lama-nya."

"Sahya punya hati banyak suka dngar bgitu, ttapi
bgimana kita boleh dapat satu bhagian dalam smoa itu
perkara ?"

" Tuan yang prentahkan itu tmpat sudah bilang
dalam ini buku, kalau btul kita mau ikut, dia mau
kasi, dngan ta'usah kita bayer apa-apa."

" Sahya banyak suka dngar bgitu ; baik kita jalan
lkas."

" Sahya mau juga jalan lkas. ttapi ta'boleh sbab
ini pikulan ada brat."


	Yahya 12 : 25.
	Yashaya 5 5 : 1 , 2 ;
	2 Korintus 5 : 2-4,
	Yahya 6 : 37 ; 7 : 37 ; Knyata'an 21 : 6; 22 : 17.

